
ՀԻՄՆԱՎՈՐՈՒՄ

 « ՀՈՂԱՄԱՍԸ ՈՐՊԵՍ ՆՎԻՐԱԲԵՐՈւԹՅՈՒՆ ԸՆԴՈՒՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈւԹՅԱՆ  ՊԵՏԱԿԱՆ ԳՈւՅՔԻ ԿԱՌԱՎԱՐՄԱՆ ԿՈՄԻՏԵԻՆ ԱՆՇԱՐԺ ԳՈւՅՔ ԱՄՐԱՑՆԵԼՈւ ԵՎ «ՀՀ ԼՈՌՈւ ՄԱՐԶԻ ՎԱՆԱՁՈՐԻ Ա. ԲԱԿՈւՆՑԻ ԱՆՎԱՆ N 7 ՀԻՄՆԱԿԱՆ ԴՊՐՈՑ» ՊՈԱԿ-ԻՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈւ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1.
	Անհրաժեշտություն

	
	«Գույքը որպես նվիրաբերություն ընդունելու, Հայաստանի Հանրապետության  պետական գույքի կառավարման կոմիտեին գույք ամրացնելու և «Վանաձորի թիվ 7 հիմնական դպրոց» ՊՈԱԿ-ին անհատույց օգտագործման իրավունքով տրամադրելու մասին» Հայաստանի Հանրապետության կառավարության որոշման ընդունումը բխում է ՀՀ Լոռու մարզի Վանաձոր համայնքի բնակչության շահերից և նպաստելու է համայնքում կրթության որակի բարձրացմանը: Նվիրաբերված հողամասը հանդիսանալու է «Վանաձորի թիվ 7 հիմնական դպրոց» ՊՈԱԿ-ի պետական միջոցներով կառուցված նորակառույց համալիրի սպասարկման տարածք և օգտագործվելու է հանրօգուտ նպատակով: 

	2.
	Ընթացիկ իրավիճակը և խնդիրները

	
	Հողամասը գտնվում է ՀՀ Լոռու մարզ, քաղաք Վանաձոր, Նարեկացու փողոց, թիվ 13 հասցեում: Այն հանդիսանում է Վանաձոր համայնքի սեփականությունը և Վանաձոր համայնքի ավագանու 2020 թվականի ապրիլի 30-ի թիվ 36 որոշումամբ որպես «ՀՀ Լոռու մարզի Վանաձորի Ա. Բակունցի անվան թիվ 7 հիմնական դպրոց» ՊՈԱԿ-ի նորակառույց համալիրի սպասարկման տարածք, նվիրաբերվել է Հայաստանի Հանրապետությանը: Հողամասի վրա կառուցված է «Վանաձորի թիվ 7 հիմնական դպրոց» ՊՈԱԿ-ի նորակառույց համալիրը, որը դեռևս չի ստացել պետական գրանցում:

	3.
	Տվյալ բնագավառում իրականացվող քաղաքականությունը

	
	Հողամասի արդյունավետ և նպատակային օգտագործում, սեփականության իրավունքի պետական գրանցում, իրավահարաբերությունների կարգավորում, պետական մարմինների գործունեության արդյունավետության բարձրացում 

	4.
	Կարգավորման նպատակը և բնույթը

	
	ՀՀ կառավարության որոշման նախագծի ընդունումը կարգավորում է Վանաձոր համայնքում հողային հարաբերությունները, մասնավորապես հողամասի նկատմամբ Վանաձորի համայնքի սեփականության իրավունքի փոխանցումը Հայաստանի Հանրապետությանը, կարգավորում է իրավահարաբերությունները:

	5.   
	Նախագծի մշակման գործընթացում  ներգրավված ինստիտուտները և անձիք

	
	ՀՀ Լոռու մարզի Վանաձորի համայնքապետարան, ՀՀ Լոռու մարզպետարան, Պետական գույքի կառավարման կոմիտե, այլ գերատեսչություններ

	6.
	Ակնկալվող արդյունքը

	
	ՀՀ կառավարության որոշման ընդունումը կապահովի Վանաձոր համայնքի ավագանու 2020 թվականի ապրիլի 30-ի թիվ 36 որոշումամբ սկսված գործընթացի ՀՀ օրենսդրության պահանջներին համապատասխան իրականացումն ու ավարտը: 

	7.
	ՏԵղեկատվություն ծախսերի և եկամուտների մասին

	
	«Գույքը որպես նվիրաբերություն ընդունելու, Հայաստանի Հանրապետության  պետական գույքի կառավարման կոմիտեին գույք ամրացնելու և «Վանաձորի թիվ 7 հիմնական դպրոց» ՊՈԱԿ-ին անհատույց օգտագործման իրավունքով տրամադրելու մասին» Հայաստանի Հանրապետության կառավարության որոշման ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում:

